
Alþingi ályktar að skora ú ríkisstjórnina að gera nauðsynlegar raðstafanir til
þess, að íslenzkar framleiðsluvörur verði, þegar kostur er á skiprúmi. fluttar með
íslenzkum skipum til erlendra hafna.

Greinargerð.
Íslenzka þjóðin er nú að eignast allúlitlegan skipastól. Koma þar fyrst til greina

hin mörgu nýju skip Eimskipafélags íslands, skip Sambandsins og flutningaskip
einstakra útgerðarmanna. Erlendis er lögð mikil áherzla á, að skipastóll þjóðanna
annist sem allra mest flutning á framleiðsluvörum þeirra. Bar það við nýverið er-
lendis, að þjóð, sem átti nægan skipastól til flutninga, varð að sætta sig við að fá
skipakost hjá annarri þjóð, sem lagði fram fjármagn til vörukaupa þeirra, sem hér
var um að ræða. Sækja erlendar þjóðir nú mjög á að halda fram skipakosti sínum
til flutninga hér við land. Er ástæða til að óttast, að svo kunni að fara á næstu
misserum, að hin nýju og góðu íslenzku skip beri frá borði skarðari hlut í skiptum
við erlenda keppinauta um útflutning íslenzkra afurða. Þar sem ríkisstjórnin hefur
nú sem stendur mikil áhrif á sölu íslenzkrar framleiðslu erlendis, er henni í lófa
lagið að veita Íslenzkum millilandasiglingum mikilsverða aðstoð Í þessu efni.


